galega” (p. 139). O autor destes versos, malia
proclamarse “jallejo castizo” (v. 12), basea de
maneira constante a stia xustificacion da lingua
empregada no seu suposto dominio imperfecto
do castelan.

En definitiva, convén recoflecer o caracter
modélico desta obra, tanto pola rigurosidade dos
estudos e da edicion, como pola metodoloxia in-
terdisciplinar coa que se opera; un ensaio que
ilustra magnificamente o continuo labor de ex-
humacion, edicion e estudo dos textos do gale-
gos medio (sécs. XVI-XIX) nos tltimos anos.
Nos anexos I e II (pp. 165-167), asi como na bi-
bliografia, podese comprobar o gran volume de
textos estudados até o momento, en boa medida,
traballados polos dous filologos e lingiiistas que
hoxe presentan esta monografia, especialmente
no caso de Ramon Marino Paz. Precisamente,
o pasado 15 de febreiro de 2012, o Centro de
Estudos Galegos da UCM tivo a pracer de con-
vidar a este autor 4 Complutense e cofiecer, en
primicia, cando ainda o volume estaba no prelo,
os versos do romance da urca de Santo Anton.

Ricardo PicHEL GOTERREZ

NicorAs, Ramoén (2012): Onde o mundo se
chama Celso Emilio Ferreiro. Vigo: Xerais, 623

pp.

Ramoén Nicolas xa comezou a stia andadu-
ra na investigacion do escritor celanovés vinte
anos atras; de feito ¢ patrono da Fundacion Cel-
so Emilio Ferreiro. En 1992 estudaria O sorio
sulagado e despois virian multiples analises,
edicions e traducions. Nicolds chegaria a pu-
blicar Conversas con Celso Emilio Ferreiro en
2009, ainda que nunca coincidiran en tempo ou
espazo.

Ferreiro faleceu en 1979, e precisamente esta
magnanima biografia conmemora o centenario
do seu nacemento (1912) na vila ourensa que
percorreria para un programa da television uns
dias antes de morrer, 4 vez que veria a luz o seu
derradeiro poemario, cuxo titulo ¢ o referente
para esta bela homenaxe que fai o estudoso Ra-
mon Nicolas: Onde o mundo se chama Celano-
va, a mesma terra fecunda de letras que veria
nacer a Curros Enriquez. Cen anos do seu na-
cemento e cincuenta da publicacion da stia mais
que cofiecida obra Longa noite de pedra (1962),

Madrygal, 2013, 16 223-241

Recensions

unha triade numérica perfecta para enxalzar a
figura deste escritor fundamental na historia da
nosa literatura.

A obra monumental que temos nas nosas
mans, que me atreveria a dicir que € a biografia
definitiva sobre o autor celanovense, segundo as
propias palabras de Ramon Nicolas, conta “coa
vontade de sumar para que ese lume que alam-
pea xamais o vexamos morto”, palabras que
aparecen no epitafio do escritor Celso Emilio
Ferreiro Miguez e que cerra de xeito poético o
apéndice fotografico e documental da biografia.
Sen dubida, tratase dun volume dunha profundi-
dade investigadora mais que notable e o segun-
do traballo destas caracteristicas, logo dunha
biografia asinada por Xesus Alonso Montero
nos anos 80 e que tomaria como referencia, asi
coma unha lista bibliografica que ocupa catorce
paxinas do volume.

Onde o mundo se chama Celso Emilio Fe-
rreiro comeza con oito citas, entre elas unha
declaracion de intencions do protagonista des-
ta homenaxe de mais de seiscentas paxinas:
“Unha biografia es siempre unha invencion, un
descubrimiento en el que, en cierta manera, el
bidgrafo crea su biografiado (1954)”. Despois
da sua lectura, a seleccion desta cita é bastan-
te reveladora, xa que Ramon Nicolas non se li-
mita a relacionar as stias vivencias coa analise
da sua obra, sendén que vai mais ala e introduce
pasaxes fabuladas da stia vida persoal, ademais
de proporcionar un riquisimo arquivo de episto-
las persoais, inéditas até o de agora. “O lector,
a lectora, advertira algiin texto, polo medio e
medio, que pouco ten que ver cunha biografia
candnica” (p. 12), cualificando estas pasaxes
como licenzas narrativas e que achegan a Celso
Emilio 6 lector, o derradeiro fillo duns pais aga-
rimosos, 0 pequeno trasno xogando no alpendre
e cansando a sa xa maior nai. “Emiiilio, lam-
pantin! Que andaras a faguer? E inda vou ter
que baixar?” (p. 39).

Os textos de Celso Emilio, xa sexa a sua
obra, as cartas ou os escritos oficiais, empraza-
dos no seu tempo e o seu contexto persoal e esa
fabulacion da realidade, ofrécennos un percorri-
do maxico. Unha invitacioén a cofiecer o escri-
tor ¢ tamén o home: o fillo, o celanovense, o
marido, o pai, 0 amigo, o exiliado, o galeguista
incansable. Precisamente, iso ¢ o que rubrica o
titulo: “O mundo onde se chama Celso Emilio

Ferreiro”. Deste xeito o expresa Nicolas nas pri-
meiras paxinas correspondentes 6 prologo, en-
gadindo mais facetas dun mesmo home sinxelo
e afable: “Home, o traballador, o politico, o en-
saista, o narrador, o activista cultural, o confe-
renciante, o colaborador en prensa, o fundador
ou cofundador de partidos politicos e de asocia-
cions de caracter social e cultural...”, e engade:
“e facelo con luces de situacion” (p. 9).

Temos diante “un libro concibido ad maio-
rem gloriam” (p. 9), que non s6 pode ser util
para investigadores literarios, senén que da man
do poeta de Celanova fai un repaso tamén a his-
toria do século XX ata catro anos despois do ini-
cio da democracia, cando faleceu Celso Emilio
Ferreiro.

A organizacion da obra guianos dunha ci-
dade a outra, en bloques cronoldxicos, onde
Ramoén Nicoléas vai mais ala e lévanos os lec-
tores coa stia obra coma se fose unha maqui-
na do tempo: a aqueles que queiran estudar a
stia obra ou sinxelamente a aqueles que queiran
cofiecer a ese home extraordinario de Celano-
va. “Non quere ser unha biografia de caracter
exclusivamente literario, porque son da idea de
que compre un texto biografico que explique a
Celso Emilio 4 luz do tempo que lle tocou vivir”
(p. 11), explicanos o autor.

A ampla relacion de correspondencia reci-
bida, como ben nos sinala Nicolas, “permite
reconstruir, e neste caso reconstruir ¢ a pala-
bra exacta, o universo de afectos e desafectos,
de actividades e traballos feitos ou frustrados,
de desgustos ou ledicias na vida cotid” (p. 12),
sen esquecernos do valor engadido destas car-
tas cruzadas no Franquismo, encriptadas moitas
delas debido 6 control férreo na ditadura.

As conversas coa xente achegada a Ferreiro,
proporcionoulle a Ramén Nicolas unha perspec-
tiva mas extensa da figura literaria. Podia, deste
xeito, confirmar o que xa sabia despois do dila-
tado estudo da stia obra durante mais de vinte
anos. “Xa de mozo, confirmano os amigos, vian
nel algo especial: gustabanlle os versos!, e mais
que lelos, que tamén, facelos” (p. 47). Unha
vocacion natural, asi como as stas tendencias
vindicativas politicas: “Esa practica galeguista,
esa ideoloxia que fora algo natural, no que non
tivera que pensar moito e que lle veu co uso da
razén, pois no seu fogar era o que se vivia ao

descubrir que o seu pai pertencia as Irmanda-
des da Fala” (p. 48). Velaqui temos o home ¢
o galeguista, sen deixar a un lado o escritor. O
autor realiza unha profunda analise da stia obra
e realiza investigacions dende aqueles primeiros
textos irrecuperables publicados na escola.

Estas tres facetas, como nos apunta o autor,
reflicten “o decorrer de Celso Emilio Ferreiro
nos planos vital, literario e politico, os tres case
sempre da man” (p. 12). No levantamento do
dezaoito de xullo, recollido no capitulo titulado
“Destrucion”, converxen os tres niveis. Vemos
un Celso Emilio mozo que suspira polo seu pri-
meiro amor. A dor por esa muller acentuase dra-
maticamente pola dor pola Patria. “O corazéon
parece querer sairlle do peito, 0 mesmo corazon
que cicatriza tan amodo logo da ruptura con Isa-
bel, pero isto ¢élle outra cousa ben distinta” (p.
85). Vive agochado e escribe cartas reveladoras.
Como unha que rubrica coas seguintes palabras,
cheas de rancor: “Hoxe mais que nunca: morra
Hespana! Teu e de Galiza, Ferreiro” (p. 92). O
Dia de Galiza achegabase ¢ Celso Emilio defen-
dia, malia as circunstancias, a sa terra mais que
nunca. Ali onde se despediria de todos nés, no
seu fogar en Celanova, no ano 1979.

Vanesa RoDRIGUEZ TEMBRAS

Ocanpo GonzALEz, lolanda / Laura Tato
FontaiNa (eds.) (2012): Textos recuperados. De
Galo Salinas a Castelao. Pontevedra: Bibliote-
ca-Arquivo teatral “Francisco Pillado Mayor”,
219 pp.

O volume ante o que nos atopamos recolle
un arduo traballo de investigacidon no que se re-
cupera unha serie de textos, ben inéditos, ben
publicados dende 1903 ata 1923 nalgunhas re-
vistas cientificas de dificil acceso, e que van ser
moi utiles & hora de investigar a historia do Tea-
tro Galego da época.

O libro abrese cunha breve nota das autoras,
na que sinalan a finalidade da recompilacién e
a sta utilidade. E seguida dun breve, pero in-
tenso e preciso estudo introdutorio no que se
nos ofrecen datos tanto dos textos recuperados
como dos seus autores, sempre en relacion coas
obras presentadas a continuacion. Tamén atopa-
mos unha pequena bibliografia e uns coidado-
sos criterios de edicion. E por todo iso polo que

